BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj:06 0 K 000400 08 K

Nakon vijećanja i glasanja sud donosi, a predsjednik vijeća dana 25.03.2008.g. objavljuje slijedeću
U IME FEDERACIJE BOSNE I HERCEGOVINE!

P R E S U D U

Optuženi: NUK BOJAN, ostale generalije kao u spisu

K R I V   J E 

što je:

Dana 29.09.2007.godine oko 9,50 sati u Vitezu, u ul. Hrvatskih branitelja, zbog ranijih sukoba sa oštećenim Čalić Ljubom, naoružan sa automatskim oružjem-puškomitraljez ”Crvena zastava” M 72, cal. 7,62 mm, ser. broj 30304, koje oružje je od ranije kod sebe držao iako je  Zakonom o nabavljanju, nošenju i držanju oružja, nabavljanje i držanje takvog oružja građanima zabranjeno, u vozilu marke ”Golf III”, reg. oznaka 157-T-633 se dovezao ulicom Hrvatskih branitelja pred ugostiteljski objekat ”Maccao” za koji je znao da je u vlasništvu oštećenog Ljube Čalića, u kojem trenutku je na ulici  i u ugostiteljskom objektu ”Maccao” bilo više prolaznika i gostiju, u situaciji da se iza tog objekta i sa strane nalaze useljeni stambeni objekti, pa kada je na terasi objekta ispred ulaznih vrata ugledao oštećenog Čalić Ljubu, u namjeri da oštećenog Ljubu Čalića liši života, zaustavio je vozilo i sa stolice suvozača dohvatio navedenu pušku, a zatim kroz otvoreni prozor na svojoj lijevoj strani vozila sa udaljenosti od oko 4 m. u pravcu oštećenog rafalno ispalio više metaka, što je oštećenog Ljubu Čalića, kada je vidio da pušku usmjerava prema njemu, natjeralo da se padom u zaklon zaštiti od metaka, pri čemu je jedno od ispaljenih zrna napravilo prostrel na jakni koju je oštećeni imao na sebi, svjestan da time zbog blizine i pucanja u pravcu ulaznih vrata i prozora objekta izaziva opasnost za život gostiju u objektu i građana i pristajući na tu opasnost, a gost u objektu oštećeni Tihomir Alilović i Dario Zekić, koji je radio kao konobar, su također bili prinuđeni tražiti zaklon, nakon čega se istim vozilom udaljio s lica mjesta, gdje se nakon nekoliko minuta ponovo vratio, u kom trenutku su ga iz unutrašnjosti objekta primjetili oštećeni Ljubo Čalić i gost u objektu Tihomir Alilović i kada su vidjeli da drži pušku, legli su za zid u objektu, nakon čega je sa istog mjesta, iz istog vozila i istim oružjem u pravcu tog ugostiteljskog objekta rafalno ispalio više metaka po ulaznim vratima i izlogu, pri čemu su zrna koja su ispaljena u oba navrata oštetila drvenu ogradu na terasi, inventar, ulazna vrata i izlog, kao i unutrašnjost objekta. 

Čime je počinio krivična djela: ubistvo u pokušaju iz člana 166 stav 1 u vezi sa članom 28 KZ FBiH u odnosu na oštećenog Čalić Ljubu, u sticaju sa krivičnim djelom izazivanje opće opasnosti iz člana 323 stav 1 KZ FBiH, krivičnim djelom nedozvoljeno držanje oružja ili eksplozivnih materija iz člana 371 stav 1 KZ FBiH i krivičnim djelom oštećenja tuđe stvari iz člana 293 stav 1 KZ FBiH.

Sud optuženom utvrđuje pojedinačne kazne za ova krivična djela i to:

· za krivično djelo ubistvo u pokušaju iz člana 166 stav 1 u vezi sa članom 28 KZ FBiH, uz primjenu člana 50 tačka a) i 51 stav 1 tačka b) KZ FBiH, kaznu zatvora u trajanju od 1 (jedne) godine i 9 (devet) mjeseci;
· za krivično djelo izazivanje opće opasnosti iz člana 323 stav 1 KZ FBiH, kaznu zatvora u trajanju od 8 (osam) mjeseci;
· za krivično djelo nedozvoljeno držanje oružja ili eksplozivnih materija iz člana 371 stav 1 KZ FBiH, kaznu zatvora u trajanju od 3 (tri) mjeseca;
· za krivično djelo oštećenja tuđe stvari iz člana 293 stav 1 KZ FBiH, kaznu zatvora u trajanju od 1 (jedan) mjesec,
pa ga sud, temeljem citiranih zakonskih odredbi, i odredbi člana 43,49, 54 stav 2 tačka b) KZ FBiH i člana 300 ZKP FBiH

O S U Đ U J E 

NA JEDINSTVENU KAZNU ZATVORA U TRAJANJU OD 2 (dvije) GODINE i 6 (šest) MJESECI.

Na temelju odredbi člana 57 stav 1 KZ FBiH, u naprijed izrečenu kaznu, ima se uračunati vrijeme koje je optuženi proveo u pritvoru, u periodu od 19.10.2007.g. do 16.11.2007.godine. 

Na temelju odredbi člana 78 stav 1 KZ FBiH, optuženom se izriče sigurnosna mjera, oduzimanje predmeta – trajno oduzimanje puškomitraljeza ”Crvena zastava” M 72, cal. 7,62 mm, ser. broj 30304, koji će po pravomoćnosti presude, biti ustupljen MUP-u SBK/KSB Travnik, sa kojim da isti postupi na način kao sa prikupljenim naoružanem u akciji ”Žetva”. 

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka u iznosu od 232,60 (dvijestotinetridesetdva i 60/100) KM i sudu paušal u iznosu od 100,00 (sto) KM, u roku od 15 dana po pravomoćnosti presude.

Na temelju člana 112 stav 3 ZKP FBiH, oštećeni Čalić Ljubo s imovinsko-pravnim zahtjevom za naknadu štete, u cijelosti se upućuje na parnicu. 

